
GOUVÈNÈ CUOMO ANONSE SIPÓ NAN MEN PLIS PASE 150 OFISYÈL LOKAL YO NAN POUSE EFÓ POU 

KOUPE TAKS SOU PWOPRIYETE 

 

Gouvènè a nan Albany te rankontre avèk Egzektif Konte yo nan Long Island, Mid-Hudson, ak Kapital 

Distri Rejyon an pou mande yon soulajman taks sou pwopriyete 

 

Gouvènè Andrew M. Cuomo jodia te anonse yon vag sipò bi-pati nan men ofisyèl ki eli yo ki reprezante 

kominote yo toupatou nan Eta ki te pale anfavè plan l pou koupe taks sou pwopriyete yo. Gouvènè a te 

rankontre nan Albany Egzekitif Konte Albany Dan McCoy, Egzekitif Konte Nassau Ed Mangano, ak 

Egzekitif Konte Ulster Mike Hein, yo chak te bay sipò a pwopozisyon Gouvènè a pou bay soulajman taks 

sou pwopriyete ak mande lòt lidè nan gouvènman lokal yo pou jwenn fason pou konsolide ak pataje 

sèvis nan fason pou redwi chaj gouvènman sou kontribyab New York yo. Nan dat jodia, plis pase 150 

ofisyèl lokal te rejwenn efò Gouvènè a pou redwi taks sou pwopriyete yo. Ou kapab jwenn yon lis lidè 

lokal la. Anons sa te vini sèlman kèk semèn apre Gouvènè a te lanse inisyativ “No Excuses” pou pouse 

efò pou redwi taks sou pwopriyete, prezante sit entènèt http://cutpropertytaxes.ny.gov/.  

 

“Nouyòkè yo te soufri anba pousantaj taks ki elve pandan twò lontan, e ane sa a nou dwe koupe taks 

sou pwopriyete pou kontinye bay soulajman a fanmi ak biznis yo toupatou nan Eta,”Gouvènè Cuomo te 

deklare. “Apre siksè barèm taks sou pwopriyete, ane sa a Eta nan yon pozisyon pou bay plis pase $1 

bilyon dola nan soulajman taks a plizyè milyon Nouyòkè nan koupe taks sou pwopriyete . Nan fason pou 

fè sa, lejislati a dwe fè soulajman taks sou pwopriyete a yon reyalite nan bidjè sa a, e gouvènman lokal 

nou yo dwe pran etap pou yo vini pi rantab. Jodia nou tande de Egzekitif Konte yo ak lòt lidè lokal yo ki 

rekonèt reyalite sa a, e yap travay pou fè gouvènman koute mwens. Mwen bat bravo paske yo te pran 

pozisyon sa a, e mwen ankouraje tout Nouyòkè yo pou rejwenn yo nan fè tande vwa yo ak mande 

soulajman taks sou pwopriyete ane sa a.” 

 

Egzekitif Konte Nassau Ed Mangano te deklare, “Mwen sipòte plan blokaj taks Gouvènè Cuomo a e 

mwen ankouraje lejislati a pou adopte mezi sa a kòm mèt kay ak lokatè yo bezwen yon soulajman nan 

taks kounye a. Politik mwen pou bloke taks sou pwopriyete pandan kat ane ki sot pase yo te mennen a 

kwasans djòb lokal e pwopozisyon Gouvènè a pral plis asiste rezidan yo nan kenbe kay abòdab pandan 

lap estimile kreyasyon djòb. Mwen remèsye Gouvènè Cuomo pou lidèchip konsistan l nan adrese chaj 

sou pwopriyete taks pandan lap travay san relach pou redwi gwosè gouvènman ak grandi ekonomi Eta 

nou an.” 

 

Egzekitif Konte Ulster Mike Hein te deklare, “Mwen aplodi anfaz Gouvènè Cuomo nan soulajman sou 

pwopriyete taks ak kenbe manda kwasans kòm kle pou fè New York ale delavan. Nou pataje ak aplodi 

angajman l nan diminye taks sou pwopriyete atravè inovasyon ak volonte pou repanse sitiyasyon an. 

Nou fyè pou nou kolabore avèk Gouvènè a kòm lap bay yon vizyon pou yon pi bon New York.” 

 

Egzekitif Konte Albany Daniel McCoy te deklare, “Taks sou pwopriyete se youn nan pi gwo faktè ki gen 

enpak sou pri lavi la nan New York, e lè nou bay soulajman, li bay pi gwo benefis pou fanmi ak biznis nou 

yo. Mwen aplodi Gouvènè Cuomo paske li ouvri wout pou soulajman nan taks sou pwopriyete, e nap 

rete tann pou nou trvay avèk li pou jwenn soulajman nan gwo defi yo ki prezante a gouvènman Konte a, 

pandan nap kontinye fè efò pou rann gouvènman yo pi efikas ak bay rezilta pou tout fanmi nou yo nan 

Konte Albany.” 

 

Grasa a politik fiskal responsab nan twazan ki sot pase yo, Eta New York te soti nan yon defisi $10 bilyon 

dola lè gouvènè a te antre nan administrasyon an a yon pwojè $2 bilyon dola sipli nan ane 2016-17. Nan 

fason pou mete plis lajan nan pòch Nouyòkè yo ak grandi ekonomi an, Gouvènè a te pwopoze yon blokaj 

taks sou pwopriyete ansnanm avèk yon “disjonktè” ki ta relye soulajman taks sou pwopriyete a kapasite 

chak mèt kay pou peye. Inisyativ sa yo te bati sou siksè premye plafon taks Eta, sa ki te adopte pa 

Gouvènè a nan 2011 ak ankouraje gouvènman lokal yo pou limite kwasans taks sou pwopriyete a de 

pousan oswa to enflasyon.  

 

Blokaj Taks sou Pwopriyete 

 

Blokaj taks sou pwopriyete a se yon pwopozisyon dezan ki vize pou ensite gouvènman lokal yo pou 

pataje sèvis ak redwi chaj finansye yo sou kontribyab yo. Nouyòkè yo pral elijib pou soulajman taks sou 

pwopriyete nan premye ane a si gouvènman lokal yo a rete nan limit taks sou pwopriyete a. Pandan 

dezyèm ane a, blokaj la pral kontinye pou bay soulajman a Nouyòkè yo si gouvènman lokal yo a rete nan 

limit taks sou pwopriyete a ak egalman pouswiv etap konkrè pou konsolide, sèvis pataje, ak 

definitivmman redwi depans yo. Lè plan sa yo plènman aplike, blokaj la ap lakoz nan yon soulajman taks 

jiska $1 bilyon dola nan gouvènman lokal ak distri lekòl yo, avèk yon benefis mwayèn de $354 pou yon 

maksimòm de $2.8 milyon kontribyab.  

 

Kreye yon taks sou Pwopriyete “Circuit Breaker” ki baze sou kapasite pou peye 

 

Aktyèlman, 2 milyon kontribyab ki gen revni fèb ak mwayen peye yon taks reyèl sou pwopriyete anrapò 

avèk revni ki depase pousantaj taks revni yo a. Pwopozisyon disjonktè Gouvènè a ta kreye yon kredi taks 

ki distribye pwogresivman nan fason pou bay soulajman taks ki baze sou kapasite yon pwopriyetè pou 

peye. Lè li byen aplike disjonktè a pral bay apeprè de milyon Nouyòkè avèk yon benefis an mwayèn de 

$500.  

“Pa gen Eskiz” 

 

Gouvènè Andrew M. Cuomo te lanse kanpay “No Excuses”, ki deziyen pou ede pase pwopozisyon pou 

koupe taks pou plizyè milyon Nouyòkè. Inisyativ la gen ladan yon sit entènèt 

(www.cutpropertytaxes.com), temwayaj ofisyèl ki eli yo, gwoup defans, ak mèt kay ki te akable pa 

pousantaj taks elve. Gouvènè a ap egalman ankouraje Nouyòkè yo pou kontake lejislasyon yo pou fè 

tande vwa yo. Klike la pou gade yon videyo ki montre kòmansman inisyativ “No Excuses” (pou estasyon 

TV yo, yon vèsyon wo definisyon kapab telechaje la). 

### 

